
  

  

 

 

    

Programa iti Panagadal iti 
Pannakaikabassit ti Peggad ti Pestisidio 

Translated into Ilocano 
PRRE-1 

Maipakat Kadi Kenka ti Umno a 
Pannakasalaknib ti Trabahador? 

Agosto 2016 

TARABAY A PAGBASAAN 

PARA KADAGITI KAYATNA TI MANGALA ITI SERTIPIKASION 

TI DEPARTMENTO TI AGRIKULTURA TI ESTADO TI HAWAII 

TAPNO MAKAGATANG WENNO MAKAUSARDA 

KADAGITI PESTISIDIO A MAIPARIT NGA USAREN TI PUBLIKO ITI HAWAII 

Ti Umno a Pannakasalaknib ti Trabahador 
(Worker Protection Standard) wenno WPS 
ket maysa a regulasion pederal a mangibilbilin 

kadagiti agpatpatrabaho iti talon a salaknibanda dagiti 
empleadoda kdagiti pestisidio (agraman herbisidio) a 
mausar iti panagpatanor kadagiti mula nga agrikultural iti 
U.S. Kangrunaan a ranta ti WPS ti mangsalaknib kadagiti 
empleado a para iggem kadagiti pestisidio wenno kadagiti 
agtrabaho iti uneg wenno iti asideg dagiti nakaaramatan 
dagitoy a pestisidio. Kasapulan dagiti empleado ti salaknib 
manipud kadagiti pestisidio a nalimog, alingasaw, tapok, 
mayangin a naipasuyot, wenno ared-ed iti daga, iti danum, 
wenno kadagiti napasuyotan a mula wenno kadagiti mismo a 
produkto a pestisidio. 

Ti maysa a para iggem ket maysa nga empleado a 
mangaramid iti ania man kadagitoy a trabaho: 
• Aglimog, agikarga, agyalis, wenno mangaramat 

kadagiti pestisidio. 
• Agiggem iti naluktan a pagyanan dagiti pestisidio. 
• Agakem a kas “flagger.” 
• Agdalus, agiggem, mangpasayaat wenno 

mangtarimaan kadagiti paset ti paglimog, pagikarga, 
wenno pagaramat a ramit a mabalin nga addaan iti 
ared-ed ti pestisidio. 

• Tumulong iti panagaramat kadagiti pestisidio, 
agraman ti pananginayon iti pestisidio iti daga 
kalpasan ti panagaramat iti daytoy. 

• Sumrek iti greenhouse wenno iti sabali pay a 
nakubong a disso kalpasan ti panagaramat ken sakbay 
a madanon ti kaadu ti maangot nga alingasaw a 
kas nailanad iti etiketa ti produkto wenno ti maysa 
kadagiti kriteria ti umno a pannakasalaknib ti 
trabahador (worker protection standard) wenno WPS 
iti bentilasion ket nagun-od tapno pagandarenna ti 
ramit ti bentilasion; mapasayaat wenno maikkat dagiti 
akkub; kas kadagiti lona a naaramid iti pumigasion; 
wenno amirisen ti agpang ti konsentrasion ti angin, 
iseserrek iti naaramatan iti pestisidio iti ruar kalpasan 
ti pannakaaramat ti ania man nga agas ti daga tapno 
mapasayaat wenno maikkat ti nayakkub iti daga, a kas 
kadagiti tarpaulin. 

• Agpaay a kas mammagbaga maipanggep kadagiti 
mula bayat ti ania man a panagaramat ti pestisidio, 
ken sakbay a madanon ti kaadu ti maangot nga 
alingasaw wenno kriteria ti bentilasion wenno maysa 
kadagiti kriteria iti bentilasion ti WPS ket nagun-
od bayat ti ania man a battaway ti pannakaiparit ti 
iseserrek (restricted-entry interval). 

• Agibelleng kadagiti pestisidio wenno pagyanan dagiti 
pestisidio. 

Ti maysa a mekaniko iti talon ket mabalin a makuna a para 
iggem no agtrabaho iti yan ti ramit a pagaramat iti pestisidio 
uray pay saan a mismo nga isu ti agaramat iti pestisidio. 

Ti maysa a trabahador ket maysa nga empleado a 
mangipatungpal kadagiti aktibidad a direkta a mainaig iti 
panagpatanor kadagiti mula nga agrikultural, kas koma 

iti panagimasetera kadagiti mula, panagikkat iti ruot, 
panagarbas, panagsibug, ken panagapit. 

Ti maysa nga empleado ket mabalin nga agpaay a kas 
para iggem ken no kuan, agpaay a kas trabahador. 

Ti maysa nga agpatpatrabaho iti talon ket mabalin a 
maysa kadagitoy tallo: agtagikua iti pagpatanoran kadagiti 
mula nga agrikultural, maysa a tao a mangimatmaton iti 
kasta a pagpatanoran, wenno maysa a kontratista a mangala 
iti agtrabaho iti kasta a pagpatanoran. 

Ti maysa nga agtagikua iti bassit a talon ket mabalin met 
nga agpaay nga agpatpatrabaho, para iggem, ken trabahador 
iti nagduduma a situasion. 

Ti Umno a Pannakasalaknib ti Trabahador (Worker 
Protection Standard) ket maipakat kenka, kas agpatpatrabaho 
iti talon, no amin dagitoy tallo ket pudno: 
• Adda maysa nga agaramat iti pestisidio iti 

panagpatanor kadagiti mula nga agrikultural iti 
talonmo, iti komersial a kabakiran, pagpatubuan iti 
mula, greenhouse, wenno sabali pay a nakubong nga 
espasio wenno ruar a lugar a pagpatanoran; ken 

• Dagiti mula a mapatpatanor ket mula nga agrikultural, a 
dagitoy a mula ket mapatpatanor wenno mamanmantener 
para iti panggep a komersial wenno panagsukisok, 
kas koma, mula a mapatpatanor gapu iti bungada, 
nuts, nateng, melon, taro, mais wenno dadduma pay 
a bukbukel; uong, makan a rusing, yerba, tabako, 
mainum, rekado, tarikayo, para papel, gunnot, pagtungo, 
bulbulong, wenno sabsabong; ken pagarkos a kayo, 
bungro, ruot a pangpapintas iti arubayan ken dadduma 
pay a pangakkub iti daga a mayakar a mula; ken, 

• Ti pestisidio ket maysa a pestisidio nga agrikultural. 
Daytoy a kita ti pestisidio ket addaan iti etiketa 
iti karton nga addaan deklarasion a napauluan iti 
“DAGITI REKISITO ITI PANANGUSAR NGA 
AGRIKULTURAL” kas itoy: 

DAGITI REKISITO ITI PANANGUSAR NGA AGRIKULTURAL 
Usaren laeng daytoy a produkto kas mayayon iti etiketana ken 
iti Umno iti Pannakasalaknib ti Trabahador (Worker Protection 
Standard), 40 CFR 170. Daytoy pagalagadan iti umno a 
pannakasalaknib ket linaonna dagiti rekisito iti pannakasalaknib 
dagiti trabahador nga agrikultural kadagiti talon, kabakiran, 
pagpatubuan iti mula, greenhouses, ken dagiti para iggem 
kadagiti pestisido nga agrikultural. Linaonna dagiti rekisito 
para iti panagsanay, panagdalus wenno dekontaminasion, 
panangipakaammo, ken tulong iti panawen ti emerhensia. Linaonna 
pay dagiti espesipiko nga annuroten ken dagiti eksepsion a mainaig 
kadagiti deklarasion iti daytoy nga etiketa maipanggep iti personal 
a salaknib a ramit, pannakapakaammo dagiti trabahador, ken dagiti 
battaway ti pannakaiparit ti iseserrek (restricted entry intervals). 

Ti empleado ti maysa nga ahensia ti gobierno, institusion 
edukasional, wenno maysa nga organisasion a di nairanta 
nga agganansia ket mabalin a sakupen dagiti pagannurotan 
ti WPS no isu ket adda pakaibianganna iti panagpataud 
kadagiti “mula nga agrikultural” nupay ti panggedan ket saan 
a gagangay a maibaga nga “agrikultural.” 

Ti maysa a custom applicator wenno matangtangdanan 
laeng nga agaramat iti pestisidio (for-hire pesticide 
applicator) ket masapul nga agtungpal kadagiti pagannurotan 
ti WPS no mangited iti serbisio a kas para iggem iti maysa a 
panggedan a pakaipakatan ti WPS. 

Ti maysa a mamalbalakad iti panangimaton iti pestisidio 
ken dagiti kameng ti pamilia a tumultulong iti talon ti 
pamilia ket masapul nga agtungpal kadagiti sumagmamano a 
rekisito ti WPS. 

Ngem ti WPS ket saan a maipakat kadagiti sumaganad a 
panagusar iti pestisidio uray pay mapasamak kadagiti disso 
nga agrikultural: 
• Iti programa ti gobierno a panangkontrol iti peste 

a ti agtagikua, agpatpatrabaho iti talon ken para 
iggem-agpatpatrabaho ket awan kontrolna iti nasao 
nga aktibidad (kas koma iti pannakapaksiat dagiti 
lamok ken kadagiti programa iti pannakapukaw ti 
Mediterranean fruit fly), 

• Pannakausar kadagiti mula a saan a mula nga 
agrikultural, agraman dagiti mula nga agbunga ken 
nateng iti garden iti pagtaengan ken greenhouses 
kadagiti pagtaengan, ken permanente a mula kadagiti 
ornamental a hardin, parke, napapintas nga aglawlaw 
a kukua ti pribado wenno publiko, arubayan ken 
dadduma pay a kaaspingna a nairanta a para iti 
panagpapintas wenno pangbaliw iti klima, 

• Panangusar iti pannakakontrol dagiti peste, malaksid 
no direkta a mausar iti panagpatanor iti mula nga 
agrikultural, 

• Panangusar a kas pangawis wenno pangpaadayo a 
maipan kadagiti palab-og, 

• Panangusar iti naapit a paset dagiti mula nga 
agrikultural wenno kadagiti naapit a tarikayo (kas 
koma pangpreserbar iti kayo ken pannakaaramatna 
kalpasan ti panagapit wenno kadagiti naidulin a 
produkto), 

• Panangusar iti panggep a panagsukisok kadagiti di 
nairehistro a pestisidio, 

• Panangusar iti pasto wenno karuotan a lugar a ti ruot 
ket saan a maapit a maaramat a pagpakan, ken 

• Panangusar iti wagas nga awan pakaibianganna 
iti panagpatanor kadagiti mula nga agrikultural, 
agraman, ngem di malimitaran iti pannakakontrol 
ti peste dagiti dingo (kasa koma, panagaramat iti 
pestisidio kadagiti dingo wenno dadduma pay 
nga ayup iti uneg wenno iti ruar ti pagtaraknan), 
panangkontrol iti peste kadagiti estruktura ken 
panangkontrol kadagiti mula a saan a pagpatanoran 
kadagiti mula a para taraon. 

No ti WPS ket maipakat iti bukodmo a nakubong 
nga espasio wenno iti disso iti ruar a maaramat a 
pagpatanoran, masapul a basaem ti “Manual iti No Kasano ti 
Panangtungpal” (“How to Comply Manual”). Ilawlawagna 
no ania ti aramiden dagiti agpatpatrabaho iti talon tapno 
matungpalda dagiti pagannurotan ti WPS. Masapul nga 
adalem ti manual no planom ti mangala iti eksamen nga 
iwaywayat ti Departamento ti Agrikultura ti Hawaii tapno 
masertipikaranka nga agaramat kadagiti pestisidio a maiparit 
nga usaren ti publiko (restricted use pesticide) para iti 
ania man kadagitoy a kategoria: Pribado 1, Komersial 1a, 
Komersial 2, Komersial 3, Komersial 4, wenno Komersial 
10. Libre a maala ti manual, mabalin a mai-download a 
kas elektroniko a kopia a para kadagiti kompiuter ken kas 
papel a librito. Para iti nayon nga impormasion no kasano a 
makaalaka iti manual, teleponuam ti 808-956-6007 wenno 
agusar iti kompiuter ket surotem ti links para iti maysa 
kadagiti kategoria mangrugi iti: 

pestworld.stjohn.hawaii.edu/studypackets/spcatgor.html 

Para iti nayon nga impormasion maipanggep iti Umno a Pannakasalaknib ti Trabahador (Worker Protection 
Standard), basaen dagiti dua a webpages a nailista iti baba wenno kauman ti maysa nga espesialista iti panagadal iti 
pestisidio iti maysa kadagitoy nga opisina ti Departamento ti Agrikultura ti Hawaii: 
Kauai applicators—Awagan ti opisina iti Honolulu, direkta man iti 808-973-9409 wenno 973-9411, wenno babaen ti 
Kauai State Toll Free Access bilang 274-3141; sa kalpasanna, iserrek ti ekstension 39409 wenno 39411 sa isaruno ti “#.” 
Oahu applicators—Awagan ti opisina iti Honolulu a direkta iti 808-973-9409 or 973-9411. 
Maui, Molokai or Lanai applicators—Awagan ti opisina iti Honolulu, direkta man iti 808-973-9409 wenno 973-9411; 
wenno babaen ti Maui State Toll Free Access bilang 984-2400 sa kalpasanna, ti ekstension 39409 wenno 39424 sa isaruno 
ti “#.” (808) 333-2844. 
Hawaii island applicators—Awagan ti opisina iti Hilo office direkta iti 808-974-4143 wenno iti 808-333-2844. 
“Umno a Pannakasalakib ti Trabahador Agrikultural (WPS)” 

epa.gov/pesticide-worker-safety/agricultural-worker-protection-standard-wps 
“Dagiti Masansan a Masaludsod Maipanggep iti Umno a Pannakasalaknib ti Trabahador (14/4/2016)” 

epa.gov/sites/production/files/2016-04/documents/wps-faq.pdf 

http://pestworld.stjohn.hawaii.edu/studypackets/spcatgor.html
http://epa.gov/pesticide-worker-safety/agricultural-worker-protection-standard-wps
http://epa.gov/sites/production/files/2016-04/documents/wps-faq.pdf


Ti Panagadal iti Pannakaikabassit ti Peggad ti Pestisidio ket maysa a programa ti Kolehio ti 
Agrikultura Tropikal ken Rekursos Humanos ti Unibersidad ti Hawaii iti Manoa. Agaw-awat 
iti pondo manipud iti Departamento ti Agrikultura ti Estado ti Hawaii ken iti Departamento 
ti Agrikultura ti U.S. Dagiti empleadona ket mangipapaay kadagiti tarabay iti panagsursuro, 
ababa a kurso, ken maysa a pagbasaan a para kadagiti agaramat kadagiti pestisidio a maiparit 
nga usaren ti publiko iti Hawaii. Dagitoy nga aktibidad iti panagadal ken panagsanay ket 
suportaranna ti programa ti Departamento ti Agrikultura ti Hawaii para iti sertipikasion dagiti 
agaramat kadagiti pestidisio a maiparit nga usaren ti publiko. 

Programa iti Panagadal iti Pannakaikabassit ti Peggad ti Pestisidio 
pestworld.stjohn.hawaii.edu/epp/pat.html 

Sertipikasion Dagiti Agaramat Kadagiti Pestisidio a Maiparit nga Usaren ti Publiko 
hdoa.hawaii.gov/pi/pest/pesticide-applicator-certificationrecertification-2/ 

Translation by Language Link, 2019, with support from CTAHR Extension Supplemental Funds. 
Principal Investigators: Emilie Kirk and Roshan Manandhar. 

Original English version available at ctahr.hawaii.edu/epp/Education/Study-Guide-Packets/WPS-apply 

